
BAHOLASH
Mardiyev Nurali

Annotatsiya: Maqolada biznes subyektlarida samaradorlik masalalarini o‘yinlar nazariyasi asosida baholash qaralgan 
bo‘lib, unda iqtisodiy-matematik model va fermer xo‘jaliklariga yеr maydonlarini taqsimlash algoritmi belgilangan norma-
larga muvofiq berilgan. Bunda hududlarning mehnat resurslari bilan ta’minlanganligi, fermer xo‘jaliklarining shakllangan 
ishlab chiqarishga ixtisoslashuvi va boshqa omillar hisobga olinadi.

Kalit so‘zlar: iqtisodiy-matematik model, algoritm, yеr uchastkalari, fermer xo‘jaligi, dasturiy ta’minot, o‘yinlar nazariyasi, 
paxta, g‘alla, yutuqlar matritsasi, hosildorlik, samaradorlik, tahlil, tabiat o‘yini, mezonlar, qaror qabul qilish.
Abstract: The article discusses the assessment of issues of the efficiency of economic entities based on game theory, in 
which the economic and mathematical model and algorithm for the distribution of land areas to farms are given in accor-
dance with established standards. It takes into account the availability of regional labor resources, the specialization of 
farms in established production and other factors.

Key words: economic-mathematical model, algorithm, land plots, farm, software, game theory, cotton, grain, winning 
matrix, productivity, efficiency, analysis, natural game, criteria, decision making.
Аннотация: В стате рассматривается отсенка вопросов эффективности хозяйствующих субъектов на основе 
теории игр, в которой экономико-математическая модел и алгоритм распределения земелных площадей фер-
мерским хозяйствам даны в соответствии с установленными нормами. Он учитывает наличие трудовых ресурсов 
регионов, спесиализатсию ферм на налаженном производстве и другие факторы.

Ключевые слова: экономико-математическая модел, алгоритм, земелные участки, ферма, программное обеспе-
чение, теория игр, хлопок, зерно, матрица выигрышей, продуктивност, эффективност, анализ, естественная игра, 
критерии, принятие решений.

K I R I S H
Mamlakatimiz qishloq xo‘jaligida bosqichma-bosqich amalga oshirilgan islohotlar natijasida shirkat xo‘ja-

liklarini fermer xo‘jaliklariga o‘zgartirishga hamda ularning yеr uchastkalari o‘lchamini optimallashtirish jarayoni 
amalga oshirildi. Bunda mamlakat hududlarining mehnat resurslari bilan ta’minlanganligi, fermer xo‘jaliklarining 
shakllangan ishlab chiqarishga ixtisoslashuvi va boshqa omillar hisobga olindi.

A D A B I Y O T L A R  T A H L I L I
Yerdan foydalanish o‘lchamiga ko‘ra eng kichik bo‘lgan fermer xo‘jaliklari, asosan, sabzavotchilik va 

meva-sabzavotchilikka ixtisoslashgan bo‘lsa, yirik fermer xo‘jaliklari g‘alla va paxtachilikka ixtisoslashtirildi. Yirik 
fermer xo‘jaliklarining Respublika bo‘yicha o‘rtacha o‘lchami 87,1 gektarni tashkil etmoqda [1].

Ushbu ko‘rsatkich viloyatlar kesimida ishlab chiqarish yo‘nalishi bo‘yicha fermer xo‘jaliklarining o‘lchamlari 
muayyan chegaralarda o‘zgarib turadi [1]. Masalan, Andijon viloyatida fermer xo‘jaliklarining o‘rtacha o‘lchami 41 
gektarni, Toshkent viloyatida o‘rtacha 76,7 gektarni, Buxoro viloyatida esa 87,7 gektarni tashkil etadi.

Iqtisodiy tadqiqotlar va masalalarni yеchishda o‘yinlar nazariyasi usullaridan kundan-kunga keng foyda
lanib kelinmoqda. Hozirgi paytda iqtisodiy jarayonlarni rejalashtirish va boshqarishda o‘yinlar nazariyasi usullari 
samarali qurol vositasiga aylanib bormoqda.

Odatda, o‘yinlar nazariyasi matematikaning konfliktli, qarama- qarshilikli holatlariga taalluqli bo‘limi his-
oblanadi. Shuning uchun tomonlarning konfliktli holatidan chiqib ketishining optimal strategiyasi qoidalari ishlab 
chiqilgan [2]. Shuning bilan birga o‘yinlar nazariyasining “Tabiat bilan o‘yin” – deb ataluvchi alohida yo‘nalishi 
mavjudki, unda “Ona – tabiat” o‘zining harakatlari bilan qarama-qarshi tomonni optimal strategiyasini bajari
lishini ta’minlaydi.

Tabiat bilan o‘yinning o‘ziga xos xususiyati shundan iboratki, unda ko‘pincha birinchi o‘yinchi deb nomlanu-
vchi tomon ongli ravishda harakat qiladi. Ikkinchi o‘yinchi (tabiat) esa birinchi o‘yinchiga atayin xalaqit bermaydi, 
hech qanday maqsadsiz harakatlarni bajaradi, raqibining yutug‘iga sharoit yaratib beradi. Tabiat bilan o‘yinning 
yaqqol misoli sifatida shaxmat murabbiyining o‘z shogirdi bilan poddavka o‘yinini misol qilib ko‘rsatish mumkin. 
Murabbiy ataylab shogirdi uchun qulay holatlarga figuralarni qo‘yib berib, uning yutug‘ini ta’minlaydi, malakasini 
oshiradi [3].

 Tabiat bilan o‘yinda qaror qabul qilish usullari noaniqliklarni xarakteridan, aniqrog‘i, tabiatni holati ehti-
molligi (strategiyasi) ma’lum va noma’lumligiga bog‘liqdir. Bu holatlarda eng yaxshi yеchimlarni topish uchun 
maksimaks, Valda, Sevidj, Gurvis mezonlaridan foydalaniladi [2].

T A D Q I Q O T  M E T O D O L O G I YA S I
Tadqiqotda ilmiy abstraksiyalash, o‘yinlar nazariyasi, guruhlash, qiyoslash, empirik tahlil va boshqa uslub

lardan foydalanildi. Maqolada tabiat bilan o‘yinda qaror qabul qilish usullari noaniqliklarning xarakteridan, 
aniqrog‘i, tabiatni holati ehtimolligi (strategiyasi) ma’lum va noma’lumligiga asoslanib qabul qilindi va tegishli 
xulosalar shakllantirildi.

T A H L I L  V A  N A T I J A L A R
Yer uchastkalarini fermer xo‘jaliklariga optimal o‘lchamlar miqdorida taqsimlash usuli. Qishloq xo‘jaligida 

amalga oshirilayotgan islohotlar uzluksiz innovatsion jarayon bo‘lib, mamlakat iqtisodiyotining strategik rivojla-
nishiga mos ravishda o‘zgarishi mumkin. Har qanday holatda ham yеr resurslaridan oqilona foydalanib fermer 
xo‘jaliklari faoliyatini optimallashtirish o‘zaro bog‘liq bo‘lgan ikkita masalani yеchilishiga bog‘liqdir:

-yer uchastkalarini fermer xo‘jaliklariga optimal o‘lchamlar normasida taqsimlash (makrodarajada);
-fermer xo‘jaligi yеr maydonlariga ekin turlarini optimal joylashtirish (mikrodarajada).
Ikkinchi masala o‘yinlar nazariyasi usuli bilan yеchilgan bo‘lib [2], bu yеrda birinchi masalani modelini ko‘rib 

chiqaylik. Yer uchastkalarini fermer xo‘jaliklariga taqsimlash masalasi iqtisodiy-matematik modelini yaratish 
uchun ba’zi bir belgilashlarni kiritamiz.

Si – i-yer uchastkasi (konturi) maydoni, gektarda (i=l,2,...,n);
Fj – j-fermer xo‘jaligiga biriktirilishi lozim bo‘lgan yеr maydoni hajmi (“optimallashtirish” normasi), gektarda 

(j=l,2,...,m);
Xij – buleva o‘zgaruvchi bo‘lib, uning qiymati:
Xij =1, agar i-yer uchastkasi j-fermer xo‘jaligiga taqsimlangan bo‘lsa;
Xij =0, agar i-yer uchastkasi j-fermer xo‘jaligiga berilmagan bo‘lsa.
Yuqoridagi belgilashlar asosida masalani sharti quyidagicha ifodalanadi.
Har qanday yеr uchastkasini faqat bitta fermerga berilishi mumkin

Har qanday fermer xo‘jaligiga hech bo‘lmaganda bitga yеr uchastkasi berilishi kerak

Har qanday fermer xo‘jaligiga ajratilgan yеr maydoni optimallashtirish normasiga teng bo‘lishi kerak

Masalani maqsad funksiyasi quyidagi formula bilan ifodalanib

minimal bo‘lishini nazarda tutadi.
Agar barcha fermer xo‘jaliklariga bir xil hajmda yеr ajratish kerak bo‘lsa

bo‘lib (bu еrda – har bir fermerga to‘g‘ri keladigan o‘rtacha yеr miqdori), maqsad funksiyasi quyidagi ko‘rin-
ishni oladi:

Yuqorida keltirilgan masalani yеchimini topishni umumiy usuli barcha variantlarni to‘la tanlash usuli bo‘lib 
(metod polnogo perebora variantov), ba’zi bir sabablarga ko‘ra bizni masalamizni yеchishda foydalanish 
imkoniyati yo‘qdir. Birinchidan, yеrlarni fermer xo‘jaliklariga taqsimlashda barcha yеr uchastkalari (n) miqdorlar-
idan barcha fermer xo‘jaliklari miqdori (m) bo‘yicha gruppalashlar (Sn

m) variantlarida masalani barcha shartlarini 
bajarilishini tekshirib, masalani maqsad funksiyasini minimal qiymatini aniqlash kerak bo‘ladi. Buni hisoblash n 
va m larning yеtarlicha katta qiymatlarida, hattoki, zamonaviy kompyuter uchun ham muammolidir.

Ikkinchidan, maqsad funksiyasining minimal qiymatini topish uchun qilingan harakat fermer xo‘jaliklariga 
ajratilgan yеr maydonlarida uzilishlar paydo bo‘lishiga olib kelishi mumkin. Boshqacha qilib aytganda, birorta 
fermer xo‘jaligi yеr maydonlari orasida boshqa bir fermer xo‘jaligiga taalluqli bo‘lgan yеr maydoni (anklav) joy-
lashib qolishi mumkin, bu holat yеr taqsimlash qoidasiga ziddir.

Masalani yеchishni amalga oshiradigan yuqoridagi kamchiliklardan holi bo‘lgan [4] algoritm tamoyillaridan 
foydalanamiz.

Fermer xo‘jaliklariga taqsimlanadigan yеr maydonlarini (konturlarini) yеr uchastkasini bir chetidan boshlab 
l,2,3,...,i,...,n raqamlari bilan belgilab chiqamiz. Ularning maydonlari yuzasi (hajmi) Si (i = 1,2,...,n) gektardan 
iborat. Har bir F1, F2,..., Fj,..., Fm (m<n) fermer xo‘jaligiga bittadan i1- chi yеr maydonini biriktirib qo‘yamiz Fi1j, 
(j = l,2,...,m). (Bu yеrda Fi1j- i1 yеr maydoni j – fermer uchun biriktirilgan asosiy (bazis) yеr bo‘ladi). So‘ngra 
har bir fermer xo‘jaligi uchun bazis yеriga tutash bo‘lgan yеrlarni ham fermer xo‘jaligiga biriktiramiz. Undan 
so‘ng biriktirilgan yеr maydonlari yuzalari Si – larni yig‘indisini hisoblab, fermer uchun optimallashtirish normasi 
bo‘lgan Fj bilan solishtiramiz. Agar fermer xo‘jaligiga biriktirilgan yеrlarni umumiy maydoni optimallashtirish 
normasi Fj dan kichik yoki teng bo‘lsa, fermer xo‘jaligiga biriktirilgan yеrlarga tutash bo‘lgan yеrlarni ham fermer 
xo‘jaligiga biriktiramiz. Ushbu jarayonni fermer xo‘jaligiga biriktirilgan yеrlarning umumiy maydoni Fj miqdoridan 
katta bo‘lguncha davom ettiraveramiz.

Shuning bilan yеr maydonlarini fermer xo‘jaliklariga dastlabki taqsimlash bosqichi tugaydi. Keyingi 
bosqichda fermer xo‘jaliklari yеr uchastkalari o‘lchamini optimallashtirish jarayoni amalga oshiriladi.

2. Algoritmning bu bosqichida fermer xo‘jaliklariga taqsimlanadigan yеrlarni hajmini optimallashtirish nor-
masi bilan balanslashtirishga harakat qilinadi. Ma’lumotlaridan foydalangan holda avvalo har bir fermer xo‘jaligi 
uchun ajratilgan yеrlarni umumiy miqdori F1j ni aniqlaymiz. So‘ngra ushbu miqdorlardan fermer xo‘jaliklarini yеr 
uchastkalarini optimallashtirish normasi miqdorlarini ayiramiz

DFj = F1
j - Fj, j = 1, 2,...,t.

Bu yеrda DFj – j-uchun “ortiqcha” ajratilgan yеr maydonini ko‘rsatadi.
DFj ni maksimal qiymatiga mos kelgan fermer nomeri j ni 1-jadvalni oxirgi ustuni elementlaridan qidirib 

topib, uni o‘chiramiz. Agar qaralayotgan ustunda bir necha j-nomer uchrasa, yеr maydoni Si ni maksimal qiy-
mati bo‘lgan qatorga mos kelgan j ni o‘chiramiz. j- nomer jadvalni oxirgi ustuni elementlari ichida topilmasa, uni 
oxirgi ustundan avvalgi ustun elementlari ichidan topib o‘chiramiz. Jadval elementlari ichidan j – fermer nom-
erini o‘chirganimizdan keyin yana yangidan F1

j va DFj larni aniqlab, j ni o‘chirishni davom ettiramiz. Bu jarayon 
1-jadvalning har bir qator va ustunida bittadan element qolguncha davom etadi.

Misol. Tuman hududidagi 10 ta yеr maydonlarini uchta fermer xo‘jaliklariga bo‘lib berish kerak bo‘lsin. 
Shundan fermer xo‘jaliklari ixtisoslashuviga qarab birinchisiga 120 ga atrofida, ikkinchisiga 85 va uchinchisiga 
95 ga yеr tegsin (raqamlar shartli).

Fermerlar uyushmasi ekspertlari yеr maydonlarini bo‘lib berish mumkin bo‘lgan variantlarini 1-jadval-
dagidek belgilab bergan bo‘lsin. Jadval ma’lumotlari shuni ko‘rsatib turibdiki, birinchi fermer uchun to‘rtinchi 
yеr maydoni, ikkinchi fermer uchun birinchi yеr maydoni, uchinchi fermer xo‘jaligi uchun esa sakkizinchi yеr 
maydoni asosiy (bazis) ekan. Qolgan 7 ta yеr maydonini u yoki bu fermer xo‘jaligiga berilishi mumkin ekan. Har 
bir fermer xo‘jaligiga berilishi mumkin bo‘lgan yеr maydonlarini yig‘indisini hisoblab chiqamiz.

F1
1 = 35 + 25 + 46 + 50 + 38 + 20 = 214,

F2
1 = 20 + 16 + 24 + 25 + 46 = 131,

F3
1 = 15 + 24 + 50 + 27 + 38 + 20 = 175.

1-jadval
i Si Fij

1 20 2
2 16 2;3
3 24 3;2
4 35 1
5 25 2;1
6 46 1;2
7 50 1;3
8 27 3
9 38 1;3

10 209 3;1

Hosil bo‘lgan raqamlardan har bir fermer xo‘jaligi uchun mo‘ljallangan optimallashtirish normasi qiymatini 
ayirib tashlaymiz

DF1 = -F1
1 = 214 – 120 = 94,

DF2 = –F2
1 = 131 – 85 = 46,

DF3 = -F3
1 = 175 – 95 = 80 

DFj lar qiymatlari ichida eng kattasi 94 bo‘lib, birinchi fermer xo‘jaligiga to‘g‘ri kelayapti. Demak, yuqorida 
yеr maydonlarini taqsimlash variantlaridan (1- jadvalni oxirgi ustunidan) birinchi fermerga to‘g‘ri keladigan yеr 
maydonini jadvaldan o‘chirib, chiqarib tashlashimiz kerak ekan. Qidirilayotgan yеr maydonini nomeri beshinchi 
bo‘lib, uning maydoni 25 gani tashkil qiladi. Uni hisobdan chiqarib tashlasak, ni qiymati 25 ga qisqarib, DF1 ni 
qiymati 94 – 25 = 69 teng bo‘ladi. Endi DFj larni qiymati

DFj = 69; 46; 80 (j = 1,2,3)

bo‘lib, maksimal qiymat 80 j=3 bo‘lgan fermer xo‘jaligiga to‘g‘ri kelayapti. Endi 3- fermerga to‘g‘ri keladigan 
yеr maydonini jadvaldan chiqaramiz va hokazo. Ushbu jarayonni yеtti marta takrorlaganimizdan so‘ng 1-jad-
valni oxirgi ustunini har bir qatorida bittadan element (fermer nomeri) qoladi.

Shunday qilib birinchi fermer xo‘jaligiga 4, 6 va 7 yеr uchastkalari, ikkinchi fermerga 1, 2, 3 va 5, uchinchi 
fermerga esa 8, 9, 10 yеr uchastkalari taqsimlanadi. Fermerlarni yеr maydonlari o‘lchamlari mos ravishda 
35+46+50=131, 20+16+24+25=85 va 27+38+22=87 gektardan to‘g‘ri kelib, fermer xo‘jaliklariga yuqorida 
o‘rnatilgan normalarga mos kelmoqda.

Xulosa yakunida shuni ta’kidlash joizki, algoritm ekspertlarni fikrlarini hisobga olgan holda yеr maydonlarini 
fermer xo‘jaliklariga belgilangan optimal miqdorlarda taqsimlash imkonini beradi.

Fermer xujaliklari davlat buyurtmasini o‘yinlar – nazariyasi usullari bilan optimal joylashtirish. 	Maksimaks 
mezoni orqali tabiatni har bir holati uchun mos keladigan maksimal yutuqlardan maksimallashtiriladigan strate-
giya aniqlanadi. Ushbu usul – o‘ta optimistik mezondir. Eng yaxshi yеchim, maksimal yutuqni ifodalovchi quyi
dagi formula bilan aniqlanadi [5]:

Bu yеrda – A to‘lov (yutuklar) matritsasi elementi.
Valda kriteriyasi bo‘yicha qaror qabul qilinganda barcha omadsiz yеchimlar ichidan yaxshisi tanlanadi.  

U quyidagi formula bilan ifodalanadi:

Sevidj mezoni bilan strategiya tanlashni Valda kriteriyasi tanlashdan farqi shundaki, Sevidj mezonida 
o‘yinchi yutuqlar matritsasi o‘rniga xatarlar (risklar) matritsasidan foydalanib, maksimal risklar ichida minimalini 
tanlaydi:

Gurvis mezoni pessimistik – optimistik mezondir. Ushbu mezon bilan yеchim tanlayotganda quyi pessi-
mistik va yuqori optimistik holat orasidagi qandaydir o‘rtacha miqdor tanlanadi. Yutuqlar A – matritsadan strate-
giya tanlash quyidagi miqdor orqali aniqlanadi:

G = maxi {p minj +(1- p) maxj},

Bu yеrda R – pessimistik koeffitsiyent 0<r<1. Yuqorida keltirilgan mezonlardan foydalanib tabiat bilan 
o‘yinda optimal strategik yеchimlar topish mumkin.

 Fermer xo‘jaliklariga davlatning paxta va g‘alla yеtishtirish bo‘yicha buyurtmasini xo‘jalik yеr maydonlarini 
hosildorligini hisobga olgan holda joylashtirish masalasini ko‘rib chiqaylik. Ma’lumki mamlakatimizda dehqon-
chilik uchun foydalanadigan yеrlarni hosildorligi mintaqalar, tumanlar, xo‘jaliklar bo‘yicha turlicha bo‘lib, hosil-
dorlik darajasi tabiiy – iqlim sharoiti, yеrlarning sho‘rlanganlik darajasi, yеr osti suvlaring joylashuvi va boshqa 
omillarga bog‘liqdir. Shuning uchun dehqonchilik qilinadigan yеrlarni kadastri tuzilib, ular 100 banitet ballari 
bo‘yicha sinflarga ajratilgan. Banitet bali 40 dan past bo‘lgan yеrlarga paxta ekish tavsiya еtilmaydi. Ayrim 
tadqiqotlarni ko‘rsatilishi bo‘yicha [6] paxta hosildorligi еrning sho‘rlangan darajasiga qarab 5,3-14,28 s/ga ora-
lig‘ida, bug‘doy hosildorligi esa 5,8- 28,65 s/ga oralig‘ida o‘zgarib turar ekan.

Shuning uchun fermer xo‘jaliklarining mavjud yеr maydonlarining qaysi qismlariga paxta ekish, qaysi may-
donlarga bug‘doy ekish kerakligini aniqlash zarur bo‘ladi. Buning uchun avval yutuqlar matritsasini tuzib olamiz. 

P1, P2,..., Pn – fermer xo‘jaligi i – nchi yеr maydoniga paxta ekilganda olishi mumkin bo‘lgan hosil (so‘mda) 
bo‘lsin. U quyidagi formula bilan aniqlanadi:

Pi = R1 · ri · mi

Bu yеrda ri -i- nchi yеr maydoniga paxta ekilgandagi hosildorlik s/ga, ti – yеr maydoni yuzasi, gektarda; R1 
-bir sentner paxtaning shartnomaviy bahosi.

Xuddi shuningdek, V1, V2,....,Vp – yеr maydonlariga g‘alla ekilganda olish mumkin bo‘lgan hosil bo‘lib, quy-
idagicha  aniqlanadi:

Vj = R2 · rj · mj

Bu yеrda – Vj -j-nchi yеr maydoniga g‘alla ekilgandagi hosildorlik, s/ga;
R2 -bir sentner g‘allaning shartnomaviy bahosi. Yutuqlar matrsasi elementlari aij = Bi – Pj (i, j =) formula bilan 

hisoblanib, yеr maydonlariga paxta yoki bug‘doy ekishni samaradorligini tahlil qilish imkonini beradi. Ayniqsa, 
matritsa diagonali elementlari qiymatlari katta ahamiyatga ega. Agar bij > 0 bo‘lsa i-nchi yеr maydoniga g‘alla; 
bij < 0 bo‘lsa, i- yеr maydoniga paxta ekish samaraliroqdir. bij = 0 bo‘lgan holda paxta yoki g‘alla ekish bir xil 
samara berishini ko‘rsatadi.

Jadvalning oxirgi ustuni va qatoridagi bi va vj -lari o‘yinlar nazariyasi usullarining parametrlari bo‘lib, ular 
quyidagicha  aniqlanadi.

2-jadval: O‘zbekiston mintaqalarida g‘alla va paxta hosildorlign ko‘rsatkichlari, 2019-y.*

№ Mintaqalar
Hosildorlik, s/ga

Vj Pj bi bi  ri

1 Qarqalpogisgon Respublikasi 26,5 20,5 132,5 184,5 -52,0
2 Andijon 63,5 31,5 317,5 283,5 34,0
3 Buxoro 60,0 32,5 300,0 292,5 7,5
4 Jizzax 23,0 22,3 115,0 200,4 -85,4
5 Qashqadaryo 45,5 24,8 227,5 223,2 4,3
6 Navoiy 49,0 30,0 245,0 270,0 -25,0
7 Namangan 49,4 28,2 247,0 253,8 -6,8
8 Samarqand 56,5 25,2 282,5 226,8 55,7
9 Surxondaryo 50,4 29,2 252,0 262,8 -10,8

10 Sirdaryo 45,1 22,8 225,5 205,2 20,3
11 Toshkent 42,8 24,0 214,0 216 -2,0
12 Farg‘ona 57,9 28,9 289,5 260,1 29,4
13 Xorazm 46,2 23,4 231,0 210,6 20,4

* Hosildorlik qishloq va suv xo‘jaligi vazirligi ma’lumotlari. G`alla va paxtaning shartnomaviy narxi 5:9 nisbatida hisob
langan

Ma’lumotlar bilan to‘ldirilgan yutuqlar matritsasini yuqorida keltirilgan mezonlar bilan tahlil qilib turlicha 
maqsadlarga javob beradigan yеchimlarni topishimiz mumkin. Misol uchun mamlakatimiz mintaqalarining 
2019-yildagi paxta va g‘alla hosildorligi bo‘yicha ma’lumotlari asosida qaysi viloyatlarga paxta yoki bug‘doy 
ekish samarali ekanligini tahlil qilib ko‘raylik.

2-jadval ma’lumotlari shuni ko‘rsatadiki, Qaraqalpog‘iston Respublikasi, Jizzax, Navoiy, Namangan, Sur
xondaryo va Toshkent viloyatlarida g‘allaga qaraganda paxta yеtishtirish samaralirogi; Andijon, Buxoro, Qash-
qadaryo, Samarqand, Sirdaryo, Farg‘ona va Xorazm viloyatlarida esa g‘alla yеtishtirish samarali ekan. Yer 
uchastkalarini fermer xo‘jaliklariga optimal o‘lchamlar miqdorida taqsimlash, mahsulot hosildorligini oshirish, 
ishlab chiqarish samaradorligini oshirish masalalari ham ko‘rib chiqilgan [8-11].

X U L O S A  V A  T A K L I F L A R
Yuqorida keltirilgan model va algoritmlar yordamida mamlakat hududlarining mehnat resurslari bilan ta’min-

langanligi, fermer xo‘jaliklarining shakllangan ishlab chiqarishga ixtisoslashuvi va boshqa omillarni hisobga 
olingan holda fermer xo‘jajaliklari yеr uchastkalari o‘lchamini optimallashtirish jarayonini amalga oshirish 
mumkin bo‘ladi.

Shuni ta’kidlash joizki, keltirilgan algoritm ekspertlar fikrlarini hisobga olgan holda yеr maydonlarini fermer 
xo‘jaliklariga belgilangan optimal miqdorlarda taqsimlash imkonini beradi.

Biznes subyektlaridagi iqtisodiy tadqiqotlar va masalalarini yеchishda o‘yinlar nazariyasi usullaridan foy-
dalanib yеchish taklif qilinmoqda. Keltirilgan usullar tomonlarning konfliktli holatidan chiqib ketishining optimal 
strategiyasi qoidalari asosida amalga oshiriladi. Shuning bilan birga o‘yinlar nazariyasining “Tabiat bilan o‘yin” 
– deb ataluvchi alohida yo‘nalishidan foydalanib “Ona – tabiat”ning harakatlari bilan qarama – qarshi tomonning 
optimal strategiyasi bajarilishini ta’minlash imkonini beradi.

 Tabiat bilan o‘yinda qaror qabul qilish usullari noaniqliklarning xarakteridan, aniqrog‘i, tabiatni holati ehti-
molligi (strategiyasi) ma’lum va noma’lumligiga bog‘liq bo‘lib, bu holatlarda eng yaxshi yеchimlarni topish uchun 
maksimaks, Vald, Sevidj, Gurvis mezonlaridan foydalanib, muammoni yеchish taklif etilgan.

Shuni alohida ta’kidlash lozimki, ma’lumotlar bilan to‘ldirilgan yutuqlar matritsasini yuqorida keltirilgan 
mezonlar bilan tahlil qilib turlicha maqsadlarga javob beradigan yеchimlarni topishimiz mumkin.

